R E Z I M E

Specijalni tretmani koji se provode na karatistima u sklopu trenažnog procesa uvijek teže ka formiranju takvih anntropoloških dimenzija koje su adekvatne realizaciji strogo specifičnih sportskih aktivnosti koje dovode do uspješne visokokvalitetne sportske izvedbe.

Izazivanje željenih promjena tj.dovođenja u optimalan odnos svih relevantnih antropoloških obilježja potrebnih za izvršenje pojedinih specijalnih aktivnosti ostvaruje se kroz situacioni trening .Za uspjeh u takvoj vrsti rada potreban je veliki broj relevantnih informacija da bi proces mogao biti uspješan.U skladu sa tim i cilj ovog istraživanja bio je prije svega da se utvrde odnosi između pojedinih antropoloških prostora koji su bitni za uspješnost u karateu kao i da se utvrdi uticaj prediktorskog skupa varijabli( motoričke, funkcionalne,antropometrijske)  na sistem kriterijskih varijabli (situaciono – motoričkih sposobnosti).

Za utvrđivanje stepena povezanosti motoričkih ,situaciono motoričkih sposobnosti i antropometrijskih karakteristika primjenjena je kanonička korelaciona analiza.Za uticaj prediktorskog sistema varijabli (motoričke, antropometrijske, funkcionalne) na kriterijski sistem varijabli (situaciono-motoričke) primjenjena je regresiona analiza.Teorijska i praktična vrijednost rada očituje se dobijanjem značajnog fonda naučno provjerenih informacija koje se mogu koristiti za postizanje višeg stupnja rada kod selekcije kvalitetnih karatista a takođe i u optimalizaciji trenažnog procesa u karateu.

